
 

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

 
GJYKATA THEMELORE GJILAN  - DEGA E GJYKATËS NOVOBËRD 

 

1 (2)  

 2
0

2
3

:2
8

6
2

3
1

 

Numri i lëndës: 2023:286230 

Datë: 19.01.2024 

Numri i dokumentit:     05212940 

CPK.25/23 

Pnr.264/23 

 

GJYKATA THEMELORE NË GJILAN-DEGA NOVOBËRDË, Departamenti i 

Përgjithshëm, përmes gjyqtarit Gazmend Ajvazi, duke vendosur  në procedurën përmbarimore   

të kreditorët Z. Xh. dhe M.Xh. nga Gjilani,të cilët i përfaqëson av. Amir Rudaku nga Gjilani, 

kundër debitorit R.K. nga fshati L.E, K. Gjilan, të cilin e përfaqëson av. Elvira Haziri nga 

Gjilani duke vendosur lidhur  me prapësimin e debitorit, te datës 08.11.2023, jashtë seancës më 

dt.19.01.2024, mori këtë,  

 

A    K   T   V   E   N   D   I   M 

  

I.Refuzohet si  i pa bazuar prapsimi i datës 08.11.2023, i debitorit R. K. nga fshati L. E, K. 

Gjilan,, kundër Urdhërit Përmbarimor P.nr.264/2023, të datës 30.10.2023.  

 

II. Mbetet në fuqi Urdhërit Përmbarimor  P.nr.264/2023, të datës 30.10.2023, i Përmbaruesit 

Privat Përparim Xhelili nga Gjilani.  

 

III. Obligohet debitori – R. K. nga fshati L.E, K. Gjilan, që në emër të taksës për ushtrrim të 

prapsimit të  paguajë shumën prej 20 € dhe ate në  afat prej 15 ditëve nga pas pranimit të këtij 

aktvendimi konform Udhëzimit Administrativ nr.1/2017 për Unifikimin e Taksave Gjyqësore. 

 

III Në rast të ushtrimit të ankesës, kundër këtij aktvendimi OBLIGOHET debitori që të 

deponoj shumën e të hollave ne lartësi prej 1000.00 €, ne emër të garancisë duke u bazuar ne 

nenin 78 të LPP-së. 

Nëse debitori dështon ta paguaj shumën e garancisë te caktuar nga gjykata, ankesa 

konsiderohet se nuk është dorzuar fare në gjykatë.  

  

A   r   s   y   e   t   i   m 

 

Përmbaruesi Privat, P. Xh. nga Gjilani, me Urdhërit Përmbarimor P.nr.264/2023, të datës 

30.10.2023, ka lejuar përmbarimin e propozuar nga kreditorët Z. Xh. dhe M.Xh. nga Gjilani,  

kundër debitorit R. K. nga fshati L. E, K. Gj,  që këtij të fundit ti ndalohet të ndërmarrë qfardo 

veprimi, për vazhdimin e ndërtimeve në shtëpit malore në ngastrën kadastrale 1000-2 ZK. 

Makresh i Epërm K. Novobërdë, e cila ngastrë është evidentuar në emër të propozuesve,  në 

bazë të titullit ekzekutiv-dokumentit përmbarimor të Aktvendimit C.nr. 152/2023 të datës 

11.10.2023.  

 

Përfaqësuesja e debitorit pas pranimit të Urdhërit Përmbarimor, ne afatin ligjor ka paraqitur 

prapsim me datë 08.11.2023, duke theksuar se propozimi per permbarim është i panevojshme 

pasi që debitori i ka ndërprerë punimet sipas aktvendimit të gjykatës me datën 04.10.2023, e në 

qoftë se nuk do ti kishte ndërprerë punimet debitori, atëher do të vie në shprehje ky propozim. 

Kundërshtojm propozimin per pagesën e shpenzimeve, pasi që nuk janë shkaktuar shpenzime 

nga ana e debitorit, nuk është e arsyeshme që debitori të ngarkohet me shpenzime të 

panevojshme. Gjykatës i ka propozuar që të aprovoi në tërësi prapsimin e debitorit dhe ta 

shfuqizoi Urdhërit Përmbarimor P.nr.264/2023, të datës 30.10.2023.   

 

Përfaqësuesi i kreditorit në afatin e paraparë ligjor me datë 13.11.2023, ka paraqitur përgjegje 

në prapsim, duke theksuar se i kundershtojmë në tërësi pretendimet e debitorit  si të pa baza 

dhe të pa argumentuara me ligjë. Propozimi është i bazuar në vendimin e gjykatës i cili përbën 

titull permbarimor, punimet debitori i ka ndaluar për shkak se nuk është i pajisur me leje 

ndërtimore, sepse i njëjti nuk është pronar faktik dhe juridik i ngastrës. Prapsimi i ushtruar nga 

ana e debitorit nuk ka mbështetjen në asnjërin nga kushtet të parapara në nenin 69 par. 4  të 

LPP-së,  gjykatës i ka propozuar që  të refuzoj prapësimin e debitorit si të pa bazuar në prova 

dhe ligj, dhe ta lë në fuqi Urdhërit Përmbarimor P.nr.264/2023, të datës 30.10.2023.   

 

Gjykata pas shikimit dhe vlerësimit të shkresave të lëndës, e refuzoi si të pa bazuar  prapësimin  

e debitorit, pasi që i njëjti nuk gjen mbështetje në asnjërin nga shkaqet e parapara të prapsimit 

nga neni 71 të LPP-së, sepse Aktvendimit mbi caktimin e masës së sigurisë i Gjykatës 

Themelore në Gjilan - Dega në Novobërdë C.nr.152/2023 të datës 11.10.2023, është dokument 

permbarimor – titull ekzekutiv, bazuar në nenin 22 paragafi 1 pika 1.1 të LPP-së, ku është 

paraparë se dokument përmbarimor është vendimi i gjykatës, ujdia gjyqësore apo pajtimi. 

 

Nga të cekurat më lart e në pajtim me nenin 22,71,72, 73 dhe 78 të LPP-së, u vendos si në 

dispozitiv të këtij aktvendimi. 

 

GJYKATA THEMELORE NË GJILAN- Dega në Novobërdë 

Departamenti i Përgjithshëm  

                                                     CPK.25/2023, Më datë 19.01.2024                                                                        

 
Gjyqtari 

                                 Gazmend Ajvazi 

                                                                                                                                     

 

KËSHILLA JURIDIKE : Kundër këtij aktvendimi mund të paraqitet ankesë në Gjykatën e 

Apelit në Prishtinë, brenda 7 ditësh nga dita e pranimit të këtij aktvendimi. Ankesa në kopje të 

mjaftueshme  dorëzohet përmes Gjykatës Themelore në Gjilan.   

 

 

 

 

 


